
Kerweredd 2024 

Im Ourrewald riffd mer „Oho“ 

Die Rämschter Kerb is wirrrer do. 

Un wann isch die goanze Leit do unne seh, 

dud mir rischdisch es Herz uffgeh 

 

De Umzug dorsch unsern scheene Ort 

woar wirrer super gewäse un jetzd wird 

uff de „ Plaze del Borsche“ die Kerbredd 

verläse 

Es goanze Johar heb isch ermiddelt, 

wer hod wem mim schimpfwort betitelt, 

Wer hod die Blumme falschrum 

oigepflanzd 

Orrer mid de falsche Fraa uff irgendeinem 

Fest gedanzd 



Des alles hab isch mir nodierd  

Un zur Rämschter Kerweredd formadierd 

Un alles was werd jetzt vorgeläse 

Is in Wirklichkeit aach so gewäse 

Weil erfunnenes un geloenes is net unsern 

Stil 

Von Fake News hoale mir ned viel 

 

Ehmke Ehmke schenk mol oi… 

 

Darum foahr isch jetzd aach glei mit was 

politischen fort 

E nei Regierung gids in unserem Ort 

De Willi aus Beerwisch hod es 

Rathausschiff verlosse 



Un de Ortsvorsteher, äh, Bürgermeister 

vor Ort is in soin Sessel geschosse  

Isch erzähl euch wie`s woar un loss eisch 

net hänge, 

die Bojemoasterwahl woar nämlich in 

zwaa Gänge 

denn vier Kannidate, isch kann`sgoar net 

fasse 

wollte sich im Rathaus niederlasse. 

De Fuchs aus Trautheim woar aach mit 

debei, 

bekannt fers zu spät kumme un soi 

Armfuchtlerei 

Doch es Fuchs ABC wurd vun de Leit net 

Akzeptiert 

Un so isser mit de wenigste Stimme glei 



Mol abgeschmiert 

De Bojemoaster Willi is aach ned iwwer de 

Erste Wahlgang naus gekumme, 

Vielleicht wurrdem e paar umgesetzte  

Maßnahme iwwel genumme. 

Die Aldiautobahn is immer noch zu, 

wannde uffem Bürgersteig lässt dich 

es Ordnungsamt net in Ruh. 

Wann de do driwwe en Termin willst  

Wersd de nur noch Online bestellt 

Un do is de Willi gestolperd in dem  

Minefeld  

Un so sinn halt un des is net geloe, 

de Ortsvorsteher Niels un die 

dreiradfahrende Linda ins Finale gezoe 



Un die Stichwahl hod die Entscheidung 

Herbei gefiert, 

de Niels is als sechster Bojemoaster in de 

Mühltaler Geschichde ins Rathaus oi 

Maschierd. 

Moin Glückwunsch vun do Howwe noch  

Emol Niels und schreib die Geschide gut 

Fort, denn newwerm Parre un em 

Kerwevadder gehörst du jetzt zu de drei 

Wischdigsde Leit in unserem Ort 

 

Ehmke Ehmke… 

 

Iwwerall im Land is die Kohle knapp, 

Un des hält so manchen Komunalpolitiker 



Uff trapp 

Un weil mer hod über Jahre Koa Geld 

Investiert, 

is so manches Gebäude fast abgeschmiert 

Un so woars aach, mir wisse es all, 

bei unserer in die Jahre gekommene 

Kreissporthall 

Es Dach woar Kaputt un es reijend rein 

Un so konnte über viele Monate weder  

Die Schul noch die Sportvereine rein. 

De Landkreis musste dann halt reagieren 

Un e Firma zur Dachsanierung engagieren 

Un weil im Kreis aach die Knappe Kasse  

Regiert wurde e eher dubiose Firma 

engagierd 



Die hewwe es Dach serwohl saniert, 

awwer alles was se zum abdichte 

gebraucht hewwe oi kassierd. 

Un so hawwe drei Spezialiste es 

Matteduch von de Ringer ofach 

genumme, 

un des is zum abdichte in die Halledeck noi 

gekumme 

De Landrat wurrd dann per Post iformiert, 

des es MAtteduch vom KSV in die Deck 

vun de Kreissporthalle is noi 

marschiert. 

UN ohne Matteduch, ihr werds verstehe, 

Konnste halt aach koa Matt verleje. 

Un so muss de Landkreis trotz 

knappekasse de Ringer e nei 

Matteduch beschaffe. 



Die Poar tausend Euro Kosten hädde sich 

bestimmt egalisiert hed mer glei in a 

ordentlich Firma Investiert 

 

Ehmke Ehmke… 

 

Bei de negst Geschichte geht es um ahn, 

der dud im Ort immer mit soim schwarze 

Mercedes V8 rumfoahrn. 

De Ärmel aussem Fenster un mit ner Kapp 

uffem Kopp fährt er hin un her un 

nenne dud mern Oliveeer. 

Un weil soin Mercedes Batterietechnisch e 

bissje schwach uff de Brust dud soi, 

steckt mernowens immer in die 

Ladestrom erhaltung noi. 



Un mojens wird es Auto dann vum Strom 

genumme un de Oli dud uff die Ärwend 

in die Stadt noi brumme. 

Doch eines Morgens un des is dum 

gelaafe, de Oli hatte schun verschlaafe 

Isser nämmer in die Garag gerennt un hod 

es Auto net vum Strom getrennt. 

Die Mussig oh, de Fuß uffs Gas un die 

erste Kurv werd genumme, so dud de 

Oli in die Stadt noi brumme. 

Doch was sich soiner kenntnis entzieht, is 

das er es Ladegerät samt Kabel hinner 

soim Auto herzieht. 

Wie bei ner Hochzeit mit ner Kette aus 

Dose dud er mim Ladegerät auusem 

Kofferaum in die Stadt noiblose 



Er fährt uff de Firmenparkplatz un er nur 

an die Ärwend noch dengt, merkt er 

net das was aus soim Kofferraum hängt 

Nach 8 Stunn Arbeit tritt er de Heimweg 

wirrer an un es Kabel mim Ladegerät 

hängt immer noch an soim Auto dran. 

Un so fährt er wirrer hoam, e poor 

Verkehrsteilnehmer dunn em zwar 

blinge, awwer de ahnungslose Oli dud 

dene halt freundlich winge 

Erst daheim als er häd es Auto wirrer gern 

an de Ladehalterung fixiert fällt em uff 

was fer Maleur is em Oli bassiert 

Un es Ergebniss war un do muss mer koan 

Hellseher soi, es Ladegerät war kaputt 

un de Oli brauchs oamol in neu. 

Oli als Tipp vun do howwe vielleicht solste 

oafach e neu Batterie mol Kaafe, do 



kannst de aach net mer es Ladegerät 

hinner Audo her schlaafe. 

 

Ehmke Ehmke… 

 

Die negst Geschicht, die ich ruf eisch jetzt 

zu, hod was mim schloofe geh zu du 

Ihr werds glei hörn wenn ich fahrt fort, 

denn do gibt’s augenscheinlich e 

Problem in unserm Ort  

Die erste zwaa Vorfäll un die sin schun 

derb 

Gabs in Traase an de Kerb. 

Em ehemalische Kerwevadder un aach en 

ehemalische Kerweborsch woarhrn 

betroffe, gut die zwaa woahrn huld 

aach besoffe 



De ex Kerwevadder had gut oan getankt is 

donn dorsch ganz Traase un Ramscht 

hoamgewankt un wie er war an de 

Wohnung dehoam oigetroffe hod ihn 

die Kraft de Mut un aach sonst noch 

alles verlosse  

Denn statts sich in soi Wohnung zu schaffe 

mit oahm Satz hod er sisch lieber 

geleggd beim Vadder uff de 

Zimmermannsplatz. 

Do had er dann schee heija gemacht, bis 

de negste mojend um acht. 

Do hod er sisch dann uffgerafft un in soi 

Wohnung noi geschafft. 

Un schließlich wer werds em iwwel 

nemme de Rest vum Rausch im Bett 

auszupenne. 

JP; vun mir als kloaner Tipp 



Wann de bist es negste mol wirrer net 

sofit geh oafch noch de letzte Schritt 

Weil doann kannst de aach schee im 

Heijabett schloafe statts uffem 

Zimmermansplatz zu Poofe 

De nechst Ex Kerweborsch der vun Traase 

hoam is un ins Bettche zu geh, hod was 

gemoachd des is werglisch net schee. 

Fischers Daniel had uff de Traaser Kerb 

aach schee getankt uni s dorsch die 

Huhl schee Rischdung Bellramscht 

gewankt. 

Als er is an de Hausdier ogedoggd hod er 

glei bemerkt, isch heb was verboggd. 

Bevor isch dehaom fort bin noch kurz bei 

de Oma gesesse und zack had er soin 

Hausdüierschlüssel vergesse. 



Er fängd oh zu schelle, zu rufe un zu 

telefonieren ewwer im Haus drin dud 

nix bassieren  

„Isch will doch in moi Bettsche noi, isch 

mach moje in Urlaab, e bissje schloof 

wer noch foi. 

Un so rejt ihn ein Fataler Plan, des had 

werglisch noch koan anner getan. 

Wie Kung fu in soine beste Zeit dud er en 

Tritt Rsichdung Glasdier Voerbereite. 

Un mid oam Satz, un des ohne Verletzung, 

toi toi toi tritt er die Scheib vun de 

Gladier oi. 

Er kletter dorsch die Scherbe un 

Simsalabim steht de Fischer im 

Hausflur drin. 

De Krach hod de Ardi Uffgeweckt, un der 

dengt bei uns is en Oibrecher 



oigecheckt, un de Ardi der guckt 

ziemlich ziemlisch bleed weil nur de 

Fischer vor em steht. 

Un der aach noch goanz scheinheilig dud, 

un segd zum Ardi, die Dier woar 

gestern schun kaputt  

Un Un leefd am Ardi grad vorbei u legd 

sisch in soi Bettchen noi  

De Ardi dengd ISch waas ned wo isch bin, 

isch schätze mol im Falschen Film. 

Un am negsde Doach un des is net gelohe 

is de Fischer schee in Urlaub geflohe. 

Die Zeit im Urlaub hod er schee genosse 

un es reparieren de Dier de oannern 

dehoam iwwerlosse. 

 

Ehmke Ehmke…. 



De negste Vorfall den ich du nenne, Kimmt 

vum Schlossermoaster aus de 

Dornwegshöh ihr dud en all kenne 

Dem soi Nicol woar in de Wohlfühlerei un 

e poar Freundinne woarn aach debei 

De Arne woar dahoam gebliwwe un hod 

sich mit de Kinner die Zeit vertriwwe 

Un als alle Spiele gespielt un alle Lieder 

gesunge is die Müdigkeit innem vor 

gedrunge 

Also die Kinner schnell ins Bett gesteckt, 

die Dier abgeschlosse un unnerm Dach 

ins Bett oigecheckt 

Un weil de Arne is halt immer brav, 

schleeft er a glei des Schlossers Schlaf 

Un weil in de Wohlfühlerei die Zeit is 

schun vorran gerückt, hod die Nicol ihr 



Rechnung bezahlt uni s Rischdung 

Heimat abgeriggd 

Un als se in de Dornwegshöh oahkimmt 

dengt se oh wei oh wei isch heb 

iwwerhaubt koan Hausdierschlüssel 

debei. 

Sie klingelt un kleppt an die Dier, alles 

ohne Reaktion 

De Arne schleft owwe un schnoarscht im 

Hegste Ton 

Sie probiert aach 18x mal mim Oruf uffem 

Handx de Arne zu wegge awwer der 

Schleefd ja fest un dud nix Checke 

De Nicol fällt schließlich nix besseres oi, un 

setzt sich in ihr Audo noi 

4 Stunden später, midde in de Noachd is 

es äldsde Töchterschen uff gewachd. 



Die hod sisch dann aach glei berappelt un 

is zum Arne ins Bett gekrawwelt macht 

en Wach un freegd emol so, warum 

issen die Mama eigentlich net do ? 

De Arne schreggd uff un dengd des is net 

foi vielleicht kimmt se net zu de 

Hausdier noi 

Er machd die Trepp nunner un schließd die 

Hausdier uff un sofort fälld soin Blick 

uff de Nicol ihr Audo druff 

Do sitzd die Nicole drin un dud schee 

penne, de Arne dud glei zu de Dier hi 

renne 

Un machd se dann behutsam wach un 

segd, kumm mit ins Schloofzimmer 

unners Dach 



Obs ein Oaschß gewwe hoad wurd mir ned 

Kommuniziert ewweer die Nicole is ja 

hard im nemme un unkompliziert 

Aber wenn ihr dengd die Geschischd is 

jetzt rum, do gugd ihr glei jetzt 

ziemlisch dumm 

14 Doach späder isch kann`s ned kapiern, 

dud die gleich geschischd nochemol 

bassieren  

Die Nicole geht fort de Arne schleefd oi un 

wirrer is koan Schlüssel debei 

Un wirrer sitzt un des is ziemlisch dumm 

die Nicole a poor stunn im Audo rum. 

Nicole un Arne dud doch oafach en 

Schlüssel bei uns in de Metzjerei 

plaziern 

Wir sind Noachts immer frie Wach do dud 

des eisch net mehr bassieren 



Ehmke Ehmke…. 

 

So ihr Leid ned traurisch soi, die 

Kerweredd is jetzt vorbei 

Wenns eisch gefalle hod kennt ihr jetzt 

applaudieren un mir un moine Borsche 

oaschließend a Bier spendieren. 

Dud noch was esse un dringe un die Kerb 

genieße 

Un später dud noch Cool Breeze vun de 

Kloa Biehn runner grieße 

Un moje frieh um elf un Koa minut später 

speeld uffem Frieschobbe de Fischer 

Peter 

Un moje owend als Highleit der Kerb 

speele zum 20 Jährigen Jubiläum vom 



Kerweverein die Rodgau Monotones 

do wersde merb  

Ihr Leid machts gut bleibt gliglisch un froh, 

denn die Rämschter Kerb is do 

 

 


